
				এই পাতাটির মুদ্রণ সংশোধন করা প্রয়োজন। 
St.8 ঐতিহাসিক চিত্র।
তাহার পর যেমন তিনি তাম্বলপাত্ৰ হইতে তাম্বল গ্ৰহণ করিবেন, অমনি পাপাত্মা আপনার কাটারী দ্বারা তাহার পাশ্বে আঘাত করিল, কিন্তু তাহার হস্ত কম্পিত হওয়ায় সে আঘাত ব্যর্থ হইয়া যায়। মহম্মদ আস্কার খাঁ উক্ত ব্যাপার দর্শন করিয়া ‘বিশ্বাসঘাতক ! কি ভয়ানক বিদ্রোহিতা!’ বলিয়া চীৎকার করিয়া উঠেন । জৈনুদ্দীন নিজের সন্মুখস্থ তরবারিতে হস্ত প্ৰদান করিয়া কি ঘটনা দেখিবার জন্য যেমন মস্তক উত্তোলন করিবেন, আমনি আবদুল রসাদ স্বীয় তরবারি নিস্কোষিত করিয়া এক আঘাতে তাহাকে স্কন্ধ হইতে পাকস্থলী পৰ্য্যন্ত দ্বিখণ্ড করিয়া ফেলিল। জৈনুদ্দীন তৎক্ষণাৎ পশ্চাৎস্থিত উপাধানের উপর পতিত হইলেন। তাহার মূহূৰ্ত্ত পরেই উক্ত পাপাত্মা কিংবা অপর কেহ জৈনুদীনের মস্তক ও দক্ষিণ পদ বিচ্ছিন্ন করিয়া ফেলে।
মীর মৰ্ত্তোজা জৈনুদ্দীন আহত হইয়াছেন শ্রবণমাত্র যেমন তাহার নিকট অগ্রসর হইবেন, অমনি খণ্ড বিখণ্ড হইয়া যান। মহম্মদ আস্কার আপন পতুর তরবারি লইয়া কি য় ং ক্ষণ পৰ্য্যন্ত আত্মরক্ষা করিয়াছিলেন, কিন্তু তিনি ও অবশেষে দ্বিখণ্ডিত হন । মাতাব রায় আহত হইয়া স্বীয় উপকারকের মস্তক স্বীয় অঙ্কে গ্ৰহণ করিয়া বসিয়া বসিয়া বহুকষ্টে তথা হইতে প্ৰস্থান করেন। পাতস নাবেজ খাঁ নামক জনৈক মনসবদার যেমন সেই নরহস্তাদিগের মধ্যে প্রবেশ করিবেন, অমনি অসংখ্য তরবারির আঘাতে ভূতলশায়ী হইয়া যান। রমজানী ও সীতারাম দুষ্ট জনে অনেকক্ষণ পৰ্য্যন্ত তাহদের সহিত যুদ্ধ করিয়া এবং প্রভুর প্রতি কৰ্ত্তব্যপরায়ণতা দেখাইয়া সেই দুর্দান্তগণের হস্তে প্ৰাণ বিসর্জন দিতে বাধ্য হন। মুরলীধর ও মীর বেদে রেলদোহী আপনাদের হস্তে আঘাত প্ৰাপ্ত হইয়া কোনরূপে পলায়ন করেন । রামনারায়ণ ও অন্যান্য মুৎসুন্দীগণ এবং মীর আবদুল্লা “প্ৰভৃতি আহত হইয়া অনেক কষ্টে নিষ্কৃতি লাভ করিয়াছিলেন । সা বন্দেসী সেই স্থানে ধরাশায়ী হন । সকলেই আপনি আপন প্রাণরক্ষার্থ পলায়ন করিতে বাধ্য হইয়াছিলেন । অনন্তর রক্ষিগণ আপনাদিগের

